
SONDAZHI     OMK ME BESUESHMËRI TË LARTË NË MESIN E MJEKËVE

Grafikoni 1. Statusi profesional i të anketuarve

Grafikoni 2. Mosha e të anketuarve

Sondazhi i zhvilluar nga Revista Mjeku me 
488 anëtarë të Odës së Mjekëve të Kosovës, 
tregon se mbi 80% të tyre i vlerësojnë si të 
dobishme për zhvillimin e tyre profesion-
al aktivitetet e OMK-së, derisa mbi 78% të 
anketuarve janë shprehur të kënaqur me 
shërbimet e marra në OMK. Rreth 70% të 
mjekëve mendojnë se specializimet duhet 
të organizohen e administrohen nga OMK, 
derisa për Revistën Mjeku kanë njohuri mbi 
95% të mjekëve dhe e lexojnë mbi 80% të 
tyre.

Aktivitetet e OMK-së dhe dobia e tyre për mjekët

Aktivitetet shkencore të organizuara nga 
Oda e Mjekëve të Kosovës (OMK) u kanë 
shërbyer mjekëve të Kosovës në zhvillimin 
e tyre profesional, derisa mbi ¾ e tyre, kanë 
pasur rastin që të jenë pjesë e këtyre aktivi-
teteve profesionale.

Kështu, tregojnë rezultatet e një sondazhi 
të hapur të zhvilluar nga Revista Mjeku me 
488 anëtarë të Odës së Mjekëve të Kosovës, i 
realizuar gjatë muajit gusht 2023 në Kosovë.

Nga 488 të anketuar, 83.6% të tyre pohuan 
se aktivitetet shkencore të organizuara nga 
OMK për aftësimin profesional ishin të do-
bishme, ndërsa 75.4% të anketuarve pohu-

an se kanë qenë pjesëmarrës në aktivitetet e 
organizuara nga OMK. 

OMK me organet e veta kanë arritur që me 
sukses t’u shërbëjnë anëtarëve të saj, duke 
i ndihmuar në zhvillimin e tyre profesional, 
përfaqësimin, promovimin dhe mbrojtjen e 
të drejtave të tyre. 

Sondazhi ka vënë në pah faktin se anëtarët 
e OMK-së kanë vlerësime pozitive për shër-
bimet administrative që i marrin në organet 
e Odës, me që 78.3% të anketuarve janë 
shprehur shumë të kënaqur dhe të kënaqur, 
ndërkohë që 95.3% të anketuarve kanë 
shprehur vlerësime pozitive për stafin në 
zyrat e OMK-së (30.1 e kanë vlerësuar stafin 
si të shkëlqyeshëm; 31.6% shumë të mirë 
dhe 33.6% të mirë).

Sa i përket përkrahjes ligjore dhe profesio-
nale nga OMK, 63.9% të anketuarve janë 
deklaruar se e kanë pasur një përkrahje të 
tillë. 

Sondazhi i realizuar tregon, gjithashtu, se 
67.4% të anketuarve janë të informuar rreth 
aktiviteteve shkencore të organizuara nga 
OMK

 Ri-licencimi dhe shkollimi specialistik

Sa i përket mënyrës së licencimit dhe ril-
icencimit të mjekëve, 68% të anketuarve 
janë të kënaqur më mënyrën si është i orga-
nizuar tani ky proces, ndërkohë që në pers-
pektivë, 38.9% të anketuarve preferojnë që 
rilicencimi të bëhet çdo 10 vjet; 18.9 % në 
çdo 7 vjet, derisa 40.6% preferojnë që ri-li-
cencimi të jetë çdo 5 vjet sikurse është edhe 
tani.

Ndërsa, sa i përket organizimit të shkollimit 
specialistik, 69.7% të mjekëve të anketuar 
pohojnë se OMK duhet ta organizoj dhe ad-
ministroj procesin e shkollimit specialistik.

Revista Mjeku

Revista Mjeku, numri i parë i së cilës doli 
në mars të vitit 2021, sipas sondazhit është 
mjaft e njohur në mesin e komunitetit 
mjekësor për faktin se 95.5% e të anketu-
arve kanë dëgjuar për revistën, derisa 80.5% 
të mjekëve të anketuar kanë deklaruar se e 
lexojnë atë.

Sondazhi është realizuar vetëm me anëtarë 
të OMK-së, në mënyrë elektronike dhe është 
përbërë prej trembëdhjetë pyetjeve.

Paraqitja grafike e sondazhit

Edea Blyta dhe Gramoz Jakupi

Temat e numrit

Grafikoni 3. Rëndësia e aktiviteteve shkencore të organizuara nga OMK për mjekët

Grafikoni 4.Pjesëmarrja e mjekëve në aktivitetet e organizuara nga 
OMK

Grafikoni 5.Kënaqshmëria me shërbimet administrative në OMK

Grafikoni 6. Kënaqshmëria me stafin në zyrat e OMK-së Grafikoni 7. Përkrahja ligjore dhe profesionale e OMK-së për mjekët

Grafikoni 8.Informimi i mjekëve rreth organizimeve shkencore të 
OMK-së

Grafikoni 9. Pajtueshmëria me mënyrën e organizimit të licencimit 
dhe ri-licencimit

Grafikoni 10: Preferencat e mjekëve rreth afatit të ri-licencimit në të 
ardhmen

Grafikoni 11: Qëndrimet e mjekëve rreth organizimit dhe adminis-
trimit të shkollimit specialistik

Grafikoni 12: Njohuritë e mjekëve për Revistën Mjeku

Grafikoni 13: Leximi i Revistës Mjeku nga mjekët


